X'niftakar dwar I-Innu
lill-Madonna ta’ Lourdes

Ghadni niftakar tajjeb lis-Surmast Karmenu Scicluna li kien talabni niktiblu
innu lill-Madonna ta’ Lourdes biex jimmuzikah ghall-Kazin tal-Banda tal-
Qrendi ‘“Madonna ta’ Lourdes’’. Kien fl-ewwel xhur tas-sena 1947; u ghandi
miktub li kien fis-16 u s-17 ta’ Settembru 1947 li jien ktibt dan I-Innu u
tajtu lis-Surmast K. Scicluna biex jikteb il-muzika ghalih.

Niftakar ukoll li meta Itqajna I-Belt, quddiem il-Palazz tal-President, is-
Surmast Scicluna, meta talabni I-Innu lill-Madonna ta’ Lourdes, kien urieni
li xtag hafna li jien insemmi I-gniepen billi hu kien fi hsiebu jdahhal il-gniepen
flimkien ma’ l-istrumenti tal-Banda. U jien, biex inferrhu, bdejt bil-gniepen
fl-ewwel vers ta’ I-innu li ktibtlu.

Dan I-Innu kien wiehed fost I-ewwel mitt innu li ktibt u li hirgthom fi ktieb
bl-isem “’Innijiet’’ fis-sena 1948. F'dak iz-zmien Dun Karm, il-Poeta Nazz-
jonali, u jien kellna rabta kbira bejnietna fil-kitba ta’ I-innijiet. Sa I-ahhar
gwerra dinjija I-bi¢ca I-kbira ta’ I-innijiet taghna kienu jinkitbu bit-Taljan. Wara
I-gwerra bdew jinkitbu bil-Malti. Dun Karm kiteb hafna. Jien li kont thab-
bibt mieghu fil-gwerra, kelli nitghabba minfloku bil-kitba ta’ I-innijiet ghall-
parrocéi, ghall-kazini tal-baned, soéjali u sportivi, u ghal I-iskejjel. Ghaliex
Dun Karm, meta beda jeghja, lii kull min kien jitolbu-innu, kien jibaghtu ghandi
u jghidlu li jien-naqdih tajjeb u b’xejn, kif kien jaghmel huwa nnifsu. B’hekk
li jien sal-lum ktibt fug I-400 innu.

_ Lil Dun Karm kont bghattlu I-ewwel gabra ta’ Innijiet; u bhalma kien
ghamel fid-drabi I-ohra li jien bghattlu xi ktieb tieghi, huwa kitibli mhux biss
biex jizzini hajr tal-ktieb imma wkoll biex inizzel xi kummenti dwar il-kitba
tieghi li ma kienx jisthoqgilha dak it-tifhir minn poeta hekk kbir. Din kienet,
kelma b’kelma, I-ittra li baghatli Dun Karm:-

Nizzik hajr mill-hsieb li hadt tieghi, u mbaghad mill-ktieb *’Innijiet’’ li inti
bghattli bhala turija ta’ gieh u ta’ hbubija. ll-ktieb sthajjiltu bhala laringa Malti-
ja, minn dawk li nizlu l-angli jhawluha fl-art taghna; il-qoxra sabiha fil-lewn
u fit-tifsila taghhom; imma I-flieli ta’ gewwa huma isbah, bosta isbah.
Nghidlek is-sewwa, malli doqt I-ewwel felli, xtaqt Ii niblaghha shiha din il-
laringa, imma billi dagsxejn kbira, kelli nikolha felli felli: toghmithom tajba
wisq.

Issa nizzik hajr tassew mhux biss mill-ktieb li bghatt lili, imma mill-poezija
liinti gieghed taghti lil Art Twelidna, poezija artistika, mexxejja, li mal-gmiel
tal-versi tghaqqgad il-gmiel tal-hsieb u tat-tqangqil religjuz.

